
Kumbakarna

Saguh Ngrebut Sinta

- MIRENG ingkang rayi dit ung lu-
nga, Raden Kumbakarma sj unjuk
atur supaya Prabu Dasamuka aja age-age
nandukake duka marang Raden Gunawan
Wibisana. Awit ature Raden Wibisana iku
yen disurasa kanthi wening, akeh benere.
Kabeh mau tumanjane murih rahayune
praja lan luhuring kawibawane Prabu
Dasamuka.

"Kaka Prabu, tanpa guna Kaka Prabu
ngudhari reruwet kanggo rumeksa ra-

hayune praja Ngalengka yen Kaka Prabu

ngemohi rembug becik. Wibisana senadyan
kadang taruna, nanging wicaksana, sugih

pengalaman lan mumpuni isine kitab suci.

Mulane rembuge mentes lan pantes di-
gatekake, Nanging Kaka Prabu ing semu
wegah nggugu mituhu wrembug rahayu.
Lha mangka ingkang uwis-uwis, saben ana
bot repot utawa rubedane praja, bisane nanggu-
langi sarana migunakake pamrayoga utawa
iguh pratikele Wibisana. Nanging saiki rembuge
Wibisana mbokemohi, paribasane mlebu kuping
kiwa, metu kuping tengen. Kaka Prabu ndhus-
tha Dewi Sinta garwane Prabu Rama iku cetha
laku nistha. Mula prayogane pasrahna Dewi
Sinta marang Prabu Rama. Sawise Sinta diba-
lekake marang Prabu Rama, manawa Kaka
Prabu isih kepengin mengku putri iku, aku
saguh ngrebut Sinta nganggo caraning satriya,
yaiku kanthi kasekten lan kaprawiran luma-
wan Prabu Rama. Adu arep, enya dhadha endi

"..aku saguh ngrebut Sinta nga
satriya...."

rai. Ora kok nganggo caraning durjana, sarana
nyimpe-nyimpe ora wani katon dhadhane."

"Kumbakarna!" :

"Ya, piye, Kaka Prabu."

"Luwih becik kowe menenga! Brebeg ku-
pingku ngrungokake gunemmu."

Sepisan maneh Raden Gunawan Wibisana
atur pamrayoga- marang ingl raka Nata

Ngalengka, "Dhuh, Kaka Prabu. Ngawula ratu

punika saklangkung gampil, menawi namung
kedah tansah nggunggung utawi ngalembana
dhateng ingkang dipunkawulani. Pamanggih
kula, tiyang ngawula ratu menika kajawi njagi

nggo caraning

kasugenganipun ingkang dipunkawulani, -
ugi kedah atumut rmnek?a h?b}:gamnm
ni aja. Samangsa perlu, waj
pxagfugi' caranipun ngawekani bebaya
ingkang saged ugi badhe dhateng.” |
Raden Wibisana mandheg sedhela.
Sawise unjal ambegan landhung, nuli mba- l
cutake pangandikane,."Nuwun sewu, Kaka
Prabu. Pamanggih kula menika satuhu

R kangge rumeksa kasugengan paduka saha. |

kawilujenganipun praja Ngalengka. Boten ™
wonten cara utawi rekadaya sanesipun ing-
kang prayogi panjenengan ndalem tin-
. dakaken, kejawi namung ngonduraken 1
Dewi Sinta dhateng Prabu Rama, tuwin |
mundhut aksama dhateng panjenenga-
nipun. Menawi Kaka Prabu rumaos ewet
lawan pekewet, kula sagah minangka duta-,
nipun Kangjeng Kaka Prabu. Kula sagah
ngonduraken Dewi Sinta wonten ngarsanipun
Prabu Ramawijaya. Atur kula ingkang makaten
punika lugunipun boten wonten ceceging ma- |
nah kula ngasoraken kawibawan paduka. Mu- !
hung ngeman lestantuning kaluhuran paduka
sarta tentreming kawula miwah negari Nga-
lengka, Kaka Prabu." *
Dhasar Dasamuka. Atine atos kaya tugu wa- |
ja. Ora pasah ing wewarah, ora luntur dening ‘
pitutur. Dasamuka tetep puguh ora kersa |
mbalekake Dewi Sinta, amarga rumangsa
kuwawa nyembadani krodhane Prabu Rama
sawadyabalane. (Mul/War)-k



